
	Ուսումնասիրելով Ձեր 08.07.2024թ. N ՆՄ/ԱՄ-2/21470-2024 գրությամբ ներկայացված՝ ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է 2023թ. սեպտեմբերի 19-ից Լեռնային Ղարաբաղից բռնի տեղահանված, 09.11.2023թ. N 1957-Լ որոշման շահառու հանդիսացող անձանց 2023թ. նոյեմբեր և դեկտեմբեր ամիսների սոցիալական աջակցության գումարները (ամսական 50.0 հազ դրամ) տրամադրելու համար համապատասխան փոփոխություններ և լրացումներ կատարել ՀՀ կառավարության 28.12.2023թ.-ի N 2323-Ն որոշման մեջ: Ըստ այդմ՝ առաջարկվում է 1225 ծրագրի «12018. Լեռնային Ղարաբաղից տեղահանվածներին կեցության և այլ ծախսերը հոգալու համար սոցիալական աջակցություն» միջոցառումից վերաբաշխման միջոցով 518,150.0 հազ դրամ հատկացնել «12019. Լեռնային Ղարաբաղից բռնի տեղահանվածներին առաջնային սպառողական  ծախսերը  հոգալու համար սոցիալական աջակցություն» միջոցառմանը:
Հաշվի առնելով, որ Նախագծով առաջարկվող վերաբաշխումը նախատեսվում է իրականացնել ՀՀ աշխատանքի և սոցիալական հարցերի նախարարությանը հատկացված միջոցների հաշվին՝ հայտնում ենք, որ վերջինիս վերաբերյալ սկզբունքային առարկություններ չունենք:
Սակայն, Նախագծի հիմնավորմամբ նշվում է, որ ֆինանսական միջոցների նվազեցմամբ միջոցառման արդյունքային ցուցանիշների փոփոխություն չի ակնկալվում, քանի որ դոնոր կազմակերպությունների կողմից կֆինանսավորվի շուրջ 800.0 մլն դրամ, որի վերաբերյալ համապատասխան համաձայնագրերը կնքման փուլում են:
Այդ կապակցությամբ հայտնում ենք, որ Նախագծի հիմնավորմամբ բացակայում է համապատասխան տեղեկատվությունն առ այն, թե որոնք են այն դոնոր կազմակերպությունները, ում կողմից նախատեսվում է իրականացնել շուրջ 800.0 մլն դրամի ֆինանսավորում, ըստ համաձայնագրերի՝ ինչ ժամկետներում և ինչ չափաբաժիններով է նախատեսվում իրականացնել ֆինանսավորումը, ինչպիսի պայմաններով և իրավական հիմքերով են տրվելու համապատասխան միջոցները:
Միաժամանակ, Նախագծի վերաբերյալ վերջնական դիրքորոշում հայտնելու նպատակով, խնդրում ենք նաև գնահատել և ներկայացնել նվազեցվող միջոցառման գծով մինչև տարեվերջ անհրաժեշտ ֆինանսական միջոցների կարիքի ռիսկերը՝ հիմնավորելով այդ միջոցառման գծով պետական բյուջեից լրացուցիչ ծախսերի անհրաժեշտության բացակայությունը, որում անհրաժեշտ է հաշվի առնել նաև այն, որ 02.05.2024թ. ՀՀ կառավարության N 627-Ն որոշմամբ նվազեցվող միջոցառման գծով ՀՀ պետական բյուջեի պահուստային ֆոնդից հատկացվել է 48,477.0 մլն դրամ:

	















Ընդունվել է ի գիտություն:








Ընդունվել է, համապատասխան տեղեկաըվությունը կցված է:

